
ԳԾԱՆԿԱՐՉՈՒԹՅՈՒՆ 
ԳՐԱՖԻԿԱ 

«Գրաֆիկա» բառը ծագում է հունաևրեն «գրաֆո» (գրում եմ) բառից։ Գծանկարչության մեջ 
որոշիչը նկարն է, առավել բնորոշ արտահայտչական տարրեր են գիծը և նրբագիծը, լույսի և 
ստվերի աստիճանավորությունը, սպիտակ ու սև բծերի հարաբերակցությունը, դրանց համա--
դրման հակադրությունը կամ մեղմությունը։ Գծանկարչության մեջ գույնը հազվադեպ է օգտա-
գործվում (լինում է գունավոր նկար, գունավոր գծանկարչություն, մեծ մասամբ գունավոր 
պաստառ), սակայն, տարատեսակ դարձնելով սևի ու սպիտակի հարաբերակցությունները, նկա-
րիչը ստեղծում է բազմերանգության և երանգային բազմազանության պատրանք, ֆակտուրայի 
միջոցով նա կարող է վերարտադրել նյութի զգացողություն։ Գծանկարչական լեզվի ուրույն 
առանձնահատկություններն են գծերի ու բծերի օգտագործման, խնայողական, ընդհանրացնող և 
պարզ արտահայտման միջոցներ կիրառելու ազատությունը, գլխավորի պատկերման արագ 
ընկալումը։ Նկարը եզակի է, բայց արտատպության (փորագրանկարի ստացման) միջոցով նրա 
բազմացման հնարավորության շնորհիվ գծանկարևչությունը զանգվածային բնույթ է ստանում։ 
Այստեղից էլ արվեստի այդ տեսակի գերիշխող նշանակությունը հեղափոխական դարաշրջան-
ներում։ Գծանկարչության մեջ մտնում է նկարը (մատիտով, գրչով, ածխով, սանգինայով, վրձնով՝ 
թղթի վրա, խազերով՝ մետաղի, քարի վրա), միագույն և բազմագույն էստամպը (փորագրություն 
փայտի, մետաղի, ցինկի, քարի, լինոլեումի վրա), հաճախ գծանկարչությանն են վերագրում նաև 
ջրաներկը (ակվարելը), թեև նրանում ավելի քիչ է զգացվում գիծը, իսկ ավելի շատ՝ գունային բիծը։ 

Գծանկարչությունը կարելի է ստորաբաժանել, հաստոցային (ինքնուրույն կառուցումներ), գրքի 
նկարազարդումներ և ձևավորում, լրագրային և ամսագրային նկարներ, ինչպես և կիրառական 
(պիտակներ, փոստային նամականիշեր, տպատառեր-շրիֆտ և այլն)։ Գծանկարչության առանձ-
նահատուկ մոնումենտալ ձևը պլակատն է, որն անմիջա-
կանորեն ուղղված է զանգվածներին, ներգործուն է, կեր-
պարներն ընկալվում են հեշտությամբ։ Պաստառն օժտ-
ված է ամենամեծ քարոզչական-կոչական ուժով։ Գծա-
նկարչությունը ծնունդ Է առել ժայռերի, խեցեղենի, մետա-
ղի վրա նախ նադարյան մարդու կողմից գծանշված, ոսկրի 
վրա փորագրված նկարներից։ Ինչպես և հին ռելիեֆային 
պատկերները, որոշ գծանկարչական գործեր սկզբնական 
շրջանում փոխարինում Էին մատենագրությանը։ Եվ 
հետագա պատմական զարգացման ընթացքում պատկերի 
սերտ կապը խոսքի, գրականության հետ այս կամ այն 
չափով շարունակվում Է, սկսում Է Էականորեն տարբերվել 
գեղանկարչությունից։ 



ԴԻՄԱՆԿԱՐ 

Դիմանկար (ֆր.՝ portrait, հն. portraire - պատկերել, գեղանկարչության մեջ, գրաֆիկայում՝ 
դիմանկար, քանդակագործության մեջ՝ դիմաքանդակ), կոնկրետ մարդու կամ մի խումբ մարդ-
կանց պատկեր կամ նկարագրություն, Կերպարվեստի ժանր, որի ստեղծագործություններում վեր-
ստեղծվում է մարդու որոշակի անհատականության կերպար։ Պատկերվող մարդկանց քանակով 
տարբերվում են մեկ անձի, զույգի կամ խմբի դիմապատկերներ, ըստ պատկերման բնույթի՝ մո-
նումենտալ, հանդիսավոր, ինտիմ, երգիծական կամ հումորիստական (շարժ) դիմապատկեր, 
զանազանվում են նաև՝ ողջ հասակով, գոտկատեղից, կրծքավանդակից վեր պատկերված դիմա-
պատկերներ, քանդակագործության մեջ՝ հուշարձաններ, դիմաքանդակային արձաններ, խմբա-
քանդակներ, կիսանդրիներ, հարթաքանդակ դիմապատկերներ (այդ թվում՝ դրամների, մեդալ-
ների, գեմմաների վրա)։ Գեղանկարչական հատուկ տարատեսակ է մանրանկարչական դիմա-
պատկերը։ Դիմապատկերները կատարվում են բնորդից, փաստական նյութերի հիման վրա, 
երևակայությամբ (օրինակ, հեռավոր անցյալի գործիչների դիմապատկերները)։ 

Դիմապատկերի տարածված տեսակներից է ինքնանկարը։ Իրատեսական (ռեալիստական) 
դիմանկարի խնդիրներից է ոչ միայն պատկերվողի անհատական կերպարային նմանության, 
դեմքի, բնորոշ կեցվածքի, շարժումների, դիմախաղի արտահայտումը, այլն հոգեբանական բնու-
թագրման միջոցներով բնորդի ներաշխարհի, բնավորության, սոցիալական, ազգային տիպական 
գծերի բացահայտումը։ Բացահայտելով մարդկանց հոգևոր ու բարոյական արժանիքները՝ ռեա-
լիստական դիմապատկերը դառնում է հասարակական կյանքը ճշմարտացիորեն արտացոլելու 
միջոց, սոցիալ-դաստիարակչական մեծ դեր է խաղում ժամանակի առաջավոր գաղափարները 
հաստատելու պայքարում։ Դիմապատկերը լայն տարածում է ստացել դեռևս ստրկատիրական 
հասարակարգում։ Հին Եգիպտոսում դիմապատկերը հիմնականում ունեցել է պաշտամունքային 
նշանակություն, կատարվել հստակ կանոններով, որոշ գործերում՝ ռեալիստական բնութագրում-
ներով (Զոսերը, Նեֆերտիտին և այլն)։ Հին հունական արվեստի նախնական շրջանում դիմա-
նկարները վերացարկված ու սխեմատիկ են, այսինքն՝ ընդհանրացված, որոնք հետագայում ստա-
ցել են առավել անհատականացված կերպարավորում։ Հին Հռոմի դիմանկարներին բնորոշ են 
ճշմարտացի, սուր շեշտադրումով կամ նուրբ հոգեբանական բնութագրումները։ Անտիկ դիմանկա-
րը ազդել է Եվրոպայի, Հյուսիսային Աֆրիկայի, Փոքր Ասիայի, Հնդկաստանի և այլ շրջանների 
պորտրետային արվեստի վրա, որտեղ ըստ տեղական ավանդների ու պայմանների, ունեցել է 
ինքնատիպ զարգացում։ 

Միջնադարում դիմանկարի դերն ու նշանակությունը նվազել է, չնայած պահպանվել են բյու-
զանդական, հայկական, վրացական և այլ ժողովուրդների մի շարք ինքնատիպ պատկերներ։ 
Վերածննդի դարաշրջանում դիմապատկերը աննախընթաց զարգացման է և ասել Ս  Բոտիչելլիի, 
Դոնատելլոյի, Լեոնարդո դա Վինչիի, Զորջոնեի, Տիցիանի (Իտալիա), Ցան Վան-Էյքի, Լ  Լեյդենցու 
(Նիդերլանդներ), Ալբրեխտ Դյուրերի, Հ  Հոլբայն Կրտսերի, Լ  Կրանախի (Գերմանիա) և այլոց 
արվեստում։ XVII դարում դիմապատկերին նոր որակ և իմաստավորում տվեցին Ռեմբրանդը, Ֆ  
Հալսը (Հոլանդիա), Պ  Ռուբենսը, Ա  Վան-Դեյքը (Ֆլանդրիա), Դ  Վելասկեզը (Իսպանիա) և ուրիշ-
ներ։ Նշանակալից երևույթ է XVIII—XIX դարերի ֆրանսիական դիմապատկերը (Ա  Վատտո, Ժ  Ա  
Տուդոն, Գ  Կուրբե, Օ  Ռենուար և ուրիշներ) ու ռուսական (Կ  Բրյուլլով, Ն  Գե, Ի  Ռեպին, Վ  Սերով 
և ուրիշներ) դիմապատկերը։ Դիմապատկերը նոր բովանդակություն և արժեքավորում ստացավ 
սովետական արվեստում, երբ առաջնահերթ դարձավ նոր մարդու հոգեբանական կերպարի 



ստեղծումը։ Սովետական դիմապատկերի վարպետներից են գեղանկարիչներ Ա  Գերասիմովը, Ի  
Գրաբարը, Պ  Կորինը, Մ  Նեստերովը, քանդակագործներ՝ Ն  Անդրեևը, Ս  Կոնենկովը, Վ  Մու-
խինան։ 

Հայկական դիմանկարն ունեցել է իր հետևողական զարգացումը։ Եզակի են միջնադարում 
ստեղծված դիմապատկերները (Գագիկ I-ի արձանը, XI դ , XIII—XIV դդ  մանրանկարներում հան-
դիպող դիմանկարները և այլն)։ XVII—XVIII դարերում հայկական կերպարվեստում նկատվող մի-
տումներն իրենց հետքն են թողել նաև դիմանկարի վրա, որի լավագույն օրինակներին հանդիպում 
ենք ինչպես Հայաստանում (Հովնաթանյաններ, այնպես էլ գաղթօջախներում (Մինաս, Տ  
Մրքուզ, Բոգուշներ, Բ  Սալթանով և ուրիշներ)։ Հայկական դիմանկարի փայլուն օրինակներ ստեղ-
ծել է Հ. Հովնաթանյանը։ XIX դարի երկրորդ կեսին և XX դարի սկզբին իրատեսական դիմա-
նկարներ են ստեղծել Ս  Ներսիսյանը, Սուրենյանցը, Ս  Աղաջանյանը, Ա  Տեր-Մարուքյանը, Փ  
Թերլեմեզյանը, Տ  Գյուրջյանը, Ե  Թադևոսյանը, Մ  Սարյանը և ուրիշներ, որոնց ավանդույթները 
զարգացման նոր աստիճանի են հասել հայ խորհրդային դիմանկարում։ Վերածնված հայրենիքի 
աշխատավոր մարդկանց դիմանկարներ են ստեղծել Ս  Աղաջանյանը, Մարտիրոս Սարյանը, Ա  
Սարգսյանը, Հակոբ Կոջոյանը, Ս  Ստեփանյանը, Ա  Բաժբեուկ-Մելիքյանը, Երվանդ Քոչարը, Գ  
Գրիգորյանը (Ջիոտտո), Հ. Ավետիսյանը, Ն  Նիկողոսյանը, Դ  Դանիելյանը, Մ  Քամալյանը, Մ  
Ավետիսյանը, Ե  Գոջաբաշյանը և ուրիշներ։ 

Գծանկարի կարևորության մասին արտահայտվել են նշանավոր դեմքեր: Չելինին սկսնակներին 
խորհուրդ էր տալիս. «Նկատի ունեցիր, որ ամենակատարյալ վարպետ նկարիչը, որը փորձելու է 
հաղթական կամրջի միջոցով տանել արվեստի լուսավոր օղակը, նկարչությունն է բնությունից: 
Բնօրինակից նկարելը անհրաժեշտ է ուսուցման բոլոր տարբերակներին, բնօրինակից նկարելով 
կարող ես ձեռք բերել գծանկարին տիրապետելու որոշակի կարողություն»:  

 Լեոն Բատիստա Ալբերտին 14–րդը (նկարիչ) գծանկարչության մասին արտահայտել է մի շարք 
ուշագրավ մտքեր: Նշանավոր արվեստագետը խոսում է գծանկարի և ընդհանրապես հարթության 
վրա պատկերի կառուցման հիմնական սկզբունքների մասին և գծանկարը համարում գիտական 
լուրջ առարկա, որը նույնքան ճշգրիտ ու հասկանալի է, որքան մաթեմատիկան: 



ԳԵՂԱՆԿԱՐՉՈՒԹՅՈՒՆ 

(ԵՐՓՆԱԳՐՈՒԹՅՈՒՆ) 

Գեղանկարչությունն արվեստի տարածական տեսակներից տարբերվում է կյանքի երույթները 
գույների, լուսաստվերի և գծերի միջոցով վերարտադրելու եղանակով՝ հարթության վրա տեղա-
փոխելով իրական տարածական չափումները։ Գեղանկարչությանը մատչելի են թե՛ մարդու, թե՛ 
նրան շրջապսստող միջավայրի պատկերումները։ Դրանում են արտահայտվում նրա առավելու-
թյունները քանդակագործության հնարավորությունների համեմատությամբ։ 

Օգտագործելով գիծը, գույնը և լուսաստվերը՝ գեղանկարիչն իրականությունը վերարտադրում է 
նրա ամբողջ գունեղ հարստությամբ։ Ի տարբերություն գրականության, որը բացահայտում է 
մարդկանց ճակատագրերը և բնավորությունները զարգացման ընթացքում, գեղանկարչությունը 
կյանքի երևույթները պատկերում է ակնթարթաևյին, ասես սևեռակայված վիճակներում։ Գեղա-
նկարչության առավել նշանակալի ստեղծագործություններում կենտրոնացևված է կյանքի բարդ 
երևույթների էությունը։ Գրանցում կռահվում են նախորդ իրադարձությունները, դեպքերը և կապը 
հաջորդ իրադարձությունների հետ։ 

Գեղանկարչությունն առաջ է բերում առանձնահատուկ հույզեր, որպիսիք չի կարող ստեղծել ոչ 
մի այլ արվեստ։ Այդ տպավորություններն ստեղծվում են գույնի, լույսի և ստվերի խաղի որոշակի 
դասավորությամբ, մի խոսքով՝ այն ամեևնով, ինչը կարելի է անվանել պատկերի երաժշտություն։ 

Հոյակերտ (մոնումենտալ) գեղանկարչությունն իր ծագումով ավելի հին է։ Այն առաջացել է 
օրգանապես կապվելով հասարակական և պաշտամունքային շենքերի ճարտարապետության 
հետ, նախատեսվում է ճարտարապետական համալիրի տրամադրած որոշակի տեղի համար։ 
Նրան բնորոշ են խճանկարի, որմնանկարի տեխնիկաները։ 

Հաստոցային (հաստոցի՝ մոլբերտի վրա) նկարչությունը կախված չէ գեղարվեստական 
անսամբլից (բոլոր մասերի համաձայնեցումից), ունի ինքնուրույն նշանակություն։ Այն լայն 
տարածում էր գտել դեռ Վերածնունդի դարաշրջանում։ 

Գեղանկարչական ստեղծագործությունը կերտվում է զանազան նյութերով և տեխնիկայով։ 
Հոյակերտ գեղանկարչության ծաղկման դարաշրջանը հանգեցրեց խճանկարի տեխնիկայի 
(պատկերի ստեղծումը պատի վրա գունավոր քարերի և ապակու համաձուլվածքի՝ սմալտայի 
միջոցով), ինչպես և որմնանկարի (պատկերը խոնավ կամ չոր ծեփով պատի վրա ստեղծվում է 
հատուկ ներկերով) տեխնիկայի զարգացմանը։ Հաստոցային գեղանկարչությունը հին 
ժամանակներում կապված էր մոմանկարչության հետ (նկարչություն մոմաներկերով), միջին 
դարերում՝ տեմպերայի, Վերածնության դարաշրջանում և մեր ժամանակևներում՝ փայտի կամ 
քաթանի վրա յուղաներկի նկարչության տեխնիկայի հետ, XVII-XVIII դարերից՝ նաև ջրաներկի և 
գունամատիտի տեխնիկայի հետ։ 



ՆԱՏՅՈՒՐՄՈՐՏ 

Նատյուրմորտ բառը ֆրանսիական ծագում ունի, այն առաջացել է nature morte բառից, որը 
թարգմանաբար նշանակում է անկենդան բնություն: Անգլերենում խանրը անվանում են Still Life, 
որը թարգմանաբար նշանակում է դեռևս կենդանի։ Նատյուրմորտում հիմնականում պատկերում 
են անշունչ առարկաներ, կենցաղային կահ-կարասի, բանջարեղեն, մրգեր, ծաղիկներ, որսված 
կենդանիներ: 

Սակայն որպես բացառություն՝ կարելի է և նատյուրմորտում պատկերել կենդանի շարժվող 
էակներ, անգամ մարդկանց՝ որպես հիմնական մոտիվը լրացնող տարրեր: 

Այս ժանրի ստեղծագործությունները նույնպես դիտողին ներկայացնում են կյանքը, միայն թե 
շրջապատող առարկաների, կենցաղի, նրա աշխարհայացքի և իդեալների միջոցով: Այս ժանրը 
բացահայտում է կենցաղային իրերի, կահույքի, աշխատանքի գործիքների առանձնահատկու-
թյունները, բնութագրում է դրանց տիրոջը, իսկ երբեմն էլ նպաստում այս կամ այն դարաշրջանի 
աշխարհայացքի և հասարակական կացութաձևի առանձնահատկությունների ավելի լավ 
ըմբռնմանը: 

Որպես ժանր նատյուրմորտի գաղափարը ծագեց առարկաներն ավելի մանրազնին քննելու և 
նրանց գեղեցկությունն ու հմայքը բացահայտել կարողանալու նկարիչների ցանկությունից: 

Նատյուրմորտի մոտիվները՝ որպես կոմպոզիցիայի և դեկորացիայի մի մաս, գոյություն են 
ունեցել դեռևս անտիկ, միջնադարյան արվեստներում, հատկապես՝ արևելքում:  

Որպես ինքնուրույն ժանր, սկզբնավորվել է նոր ժամանակի Եվրոպական արվեստի կազմա-
վորմանը զուգընթաց: Նատյուրմորտը որպես ժանր, սկզբնավորվել է 1500 - ական թվականներից, 
հիմնադիրներից է Յակոպո դե Բարբարին՝ «նատյուր-մորտ» աշխատանքով (1504 թվական): 
Սակայն մեծ տարածում է գտել միայն 16-րդ դարի երկրորդ կեսին և 17-րդ դարի սկզբին բուռն 
ծաղկում է ապրել:  

Հայկական արվեստում նատյուրմորտի մոտիվներն առկա են միջնա-
դարյան մանրանկարներում: 17-րդ դարում նատյուրմորտների հեղինակ է 
նկարիչ Մինասը, սակայն այն, որպես ժանր, հայկական կերպարվեստում 
լայն տարածում է գտել միայն 19-րդ դարի վերջին: 20-րդ դարի սկզբին նա-
տյուրմորտի ժանրում աշխատել են Վ. Սուրենյանցը, Հ. Հակոբյանը, Ե. 
Թադևոսյանը և ուրիշներ: Հայկական կերպարվեստի նոր շրջանի ար-
վեստում ժանրի ծաղկումը կապված է Մ. Սարյանի անվան հետ, որի 
ստեղծագործությունները ազգային նատյուրմորտի հիմքն են: 1920-ական 
թվականներին Թիֆլիսում ստեղծագործող Լ. Ասլամազյանը (Ջիոտտո), Հ. 
Ղարիբջանյանը և Հ. Կարալյանը դասական և ազգային արվեստների 
համադրումով վրձնել են մի շարք ինքնատիպ նատյուրմորտներ: 1920-
1930-ական թվականները ինչպես Մ. Սարյանի, այնպես էլ Հ. Կոջոյանի, Վ. 
Ախիկյանի, Վ. Գայֆեջյանի և այլոց ստեղծագործություններով առավել 

բազմազան են դարձրել նատյուրմորտի ժանրը հայկական արվեստում: 1940-ական թվականներից 
նատյուրմորտներ են վրձնել Մ. Սարյանը, Բ. Վարդանյանը, Է. Խաբեկյանը, Հ. Զարդարյանը, Մ. 
և Ե. Ասլամազյան քույրերը, Ա. Ղարիբյանը և ուրիշներ: 1950-ական թվականներից նատյուրմորտի 
ժանրը սկսվեց արծարծել նոր խնդիրներ՝ դեկորատիվ, ծավալապլաստիկ, հոգեբանական, 



կառուցվածքային (Հ. Կալենց, Գ. Խանգյան, Մ. Ավետիսյան, Հ. Հակոբյան, Լ. Բաժբեուկ-Մելիքյան, 
Ռ. Ադալյան, Վ. Շահմուրադյան, Ռ. Խաչատրյան, Հ. Թերզյան, Պ. Թեփելիկյան և ուրիշներ): 

 Սփյուռքահայ արվեստում նատյուրմորտի ժանրի անվանի վարպետներ են Հ. Խուշմանը, Գ. 
Շլդյանը, Շարթը, Տիրիդը և ուրիշներ: 

 Նատյուրմորտը մեծ տեղ չի զբաղեցրել 19-րդ դարավերջի և 20-րդ դարասկզբի հայ 
գեղանկարչության մեջ, սակայն առանձին արվեստագետների մոտ այն ոչ միայն կարևորվել, այլև 
բացառիկ նշանակություն է ստացել: 

Ազգային կերպարվեստում նատյուրմորտի 
հիմնադիր է համարվում ծագումով պոլսահայ 
նկարիչ Զաքար Զաքարյանը (1849-1923): 1867–
ին մեկնելով Փարիզ՝ նա մասնագիտացել է 
բժկության մեջ, սակայն շուտով մտերմացել է 
լատինական թաղամասում բնակվող նկարիչնե-
րի հետ, նրանցից դասեր առել և կերպարվեստի 
մեջ աստիճանաբար հմտացել: Այդ առումով Զ. 
Զաքարյանը հատկապես պարտական է Էդգար 
Դեգային, որը նրան պատկերել է 1885-ին 
պաստելով արված դիմանկարում: Բայց Զաքար 
Զաքարյաին Հրապուրել են ոչ միայն իմպրե-
սիոնիզմը, կամ 19–րդ դարի վերջին քառորդում 
Ֆրանսիայում ձևավորված գեղարվեստական 
նորագույն հոսանքները, այլև Եվրոպայի «հին վարպետները»՝ հոլանդացի իրապաշտներն ու 
ֆրանսիացի մեծ ռեալիստ Ժան Բատիստ Շարդենը, որոնց աշխատանքները նա ընդօրինակել է 
Լուվրի սրահներում:  

Այդ նկարիչների ազդեցությամբ 1870–ական թթ. Զ. Զաքարյանը ստեղծել է իր առաջին 
նատյուրմորտները: 

 Սկսած 1879- ից՝ նա մշտապես ցուցադրվել է Փարիզի գեղարվեստական սալոններում՝ գրավե-
լով քննադատների ուշադրությունը, որոնք նրան «մեր օրերի Շարդեն» են կոչել:  

 Իր կյանքի ընթացքում Զ. Զաքարյանը ստեղծել է հարյուրից ավելի՝ կտավի կամ փայտի վրա 
յուղաներկով ու պաստելով արված փոքրադիր, հաճախ վերնագիր չունեցող և անթվակիր 
նատյուրմորտներ, որոնցից այսօր հայտնի են շուրջ քսան աշխատանքներ: Նկարչի լավագույն 
նատյուրմորտներից են Հայաստանի ազգային պատկերասրահում, Էջմիածնի վեհարանում, 
Փարիզի Օրսեյ թանգարանում պահվող «Սալորները», «Խաղողը», «Երաժշտական գործիքները», 
«Սրճաղացով նատյուրմորտը», «Նկարչական պարագաները», «Գավաթով ջուրը» և այլ գործեր, 
որոնց կոմպոզիցիոն կառուցվածքի հիմքում, ինչպես դասական վարպետների մոտ, դրված են 
պարզ երկրաչափական ձևերը՝ շրջանը, բուրգը, հավասարակողմ եռանկյունը:  

 Միայն վերապահությամբ, պայմանականորեն կարելի է ‹‹natura morte››, այսինքն՝ «անշունչ 
բնություն» անվանել Հովսեփ Փուշմանի բանաստեղծական բազմանշանակ վերնագրեր կրող 
աշխատանքները՝ «Հավիտենական լռությունը», «Կորսված երազը», «Կյանքի սիմֆոնիան», 
«Հավերժական գարնան աստվածը», «Անցյալի ստվերը», «Ապրելու հրճվանքը», «Մահամերձ վար-
դի խոստովանանքը», «Վաղնջական սիրահարությունը», Հայաստանի ազգային պատկե-
րասրահում հանգրվանած «Կենաց ակունքը», «Կյանքի ոսկե մայրամուտը» և այլն: Դրանցում 
պատկերված իրերն ու առարկաները՝ Բուդդայի Փայտե արձանիկները, բրոնզե խնկամաններն ու 



մոմակալները, ձեռագիր մագաղաթները, ծաղկազարդ ճենապակյա անոթները, փղոսկրե 
համրիչները, ոսկեթել մանյակներն ու գիպսե գործվածքները, զարմանալիորեն շնչավորված ու 
փոխակերպված են Հ. Փուշմանի ստեղծագործական երևակայությամբ: Ի տարբերություն Հովսեփ 
Փուշմանի՝ նրա առարկայական–իրապաշտական կամ դեկորատիվ–ոճավոր աշխատանքներում 
հանդիպող փոխաբերական ակնարկաները շատ ավելի պարզ, թափանցիկ ու որոշակի են:  

Գեղարվեստական բարձրարժեք նատյուրմորտներ են ստեղծել արևելահայ վարպետներ 
Հմայակ Հակոբյանը (1871-1939), Վրդանես Ախիկյանը (1873-1936), Մարտիրոս Սարյանը, ինչպես 
և Նիկո Փիրոսմանիի կրտսեր ժամանակակից, ինքնուս նկարիչ Կարապետ Գրիգորյանցը (1870-
1943 թ.):  

 1910-ական թթ. վերջում Թիֆլիսում և Երևանում բացված Հայ արվեստագետների միության 
ցուցահանդեսներում իրենց անդրանիկ ելույթներն են ունեցել մի շարք տակավին երիտասարդ հայ 
նկարիչներ, որոնց այդ շրջանի աշխատանքներում նկատելի տեղ է գրավել նաև նատյուրմորտը: 
Խոսքը, մասնավորապես, Լևոն Ասլամազյանի (1894-1973), Գևորգ Գևորգյանի (ստեղծագոր-

ծական ծածկանունը՝ Ջոտտո, 1897-1976), Հով-
սեփ Կարալյանի (1897-1981), Երվանդ Քոչարի 
(Քոչարյան, 1899-1979) գործերի մասին է, 
որոնցում շեշտը դրված է պատկերված առար-
կաների ոչ թե գունային հատկանիշների, այլ 
պլաստիկական կազմության վրա, ինչպես դա 
տեսնում ենք Պոլ Սեզանի և նրա անմիջական 
հետնորդների՝ կուբիստների նատյուրմորտ-
ներում:  

 Նատյուրմորտ ստեղծելու համար պետք է 
սովորել ճիշտ տեսնել պատկերվող առարկան: 
Դրա համար անհրաժեշտ է իմանալ տեսողա-

կան ընկալման որոշ օրենքներ և առանձնահատկություններ, իմանալ առարկայի կառուցվածքը, 
սովորել թղթի հարթության վրա առարկայի իրական, ծավալային պատկերման կանոններն ու 
հնարքները: Զգայարանների միջոցով մարդը ճանաչում է 
շրջապատող աշխարհը: Դրանում շատ մեծ է տեսողության 
նշանակությունը: Տեսողության օգնությամբ մենք տարբերում 
ենք առարկաների ձևը և ծավալը, նրանց գույնը, շարժումը և 
տարածության ձգվածությունը: Տեսողական ընկալման բնույ-
թը իրական է: Այն թույլ է տալիս մեզ ճիշտ տեսնել աշխարհը, 
կողմնորոշվել նրա մեջ, ճիշտ ճանաչել շրջապատող առար-
կաները և որոշել նրանց փոխադարձ դիրքը: 

 Մարդը չի կարող տեսնել ծավալային առարկան՝ 
միաժամանակ նրա բոլոր կողմերից: Միայն պտտվելով նրա 
շուրջ և նայելով տարբեր տեսանկյուններից, կարելի է 
իմանալ առարկայի իրական ձևը: Պետք է նաև ճիշտ ընտրել առավել հարմար տեսանկյունը:  

 Որպեսզի ճիշտ պատկերվի նույնիսկ ձևով պարզ առարկան, անհրաժեշտ է կարողանալ նկարել 
այն բնօրինակից: Բացի այդ, պետք է կարողանալ նկարել պատկերացմամբ և անել արագ 
ճեպանկարներ:  



 Բնօրինակից նկարելու պրոցեսում շատ կարևոր է մշակել կարողություն նկարելու մեզ 
շրջապատող առարկաների և երևույթների մեջ գլխավորն ու բնութագրականը: Որպեսզի ճիշտ 
տանք առարկայի ձևը թղթի հարթության վրա, պետք է իմանանք հեռանկարի և լուսաստվերի 
կանոնները, սովորենք որոշել համամասնությունները, պարզենք առարկայի կառուցվածքը, տիրա-
պետենք նկարելու տեխնիկական հնարներին: 



ԲՆԱՆԿԱՐ 

Բնանկար ֆրանսերենից թարգմանաբար նշանակում է paysage, pays - երկիր, տեղանք: 
Տեսարան կամ որևէ տեղանքի պատկեր է, գլխավորապես գեղանկարչության և գրաֆիկայի 

մեջ, ինչպես նաև գեղարվեստական ստեղծագործություն, որի պատկերման առարկան բնությունն 
է։ Շատ անգամ որպես ֆոն է ծառայում հարթ-
աքանդակում, գեղանկարում և գրաֆիկայում։ 
Բնանկարը բնության ձևերի և երևույթների, լույսի, 
օդի, տարածության գեղարվեստական արտա-
ցոլումն է`  պայմանավորված հեղինակի աշխա-
րհայացքով, մտքերով և զգացմունքով։ Բնանկարի 
առանձին տարրեր ձևավորվել են Հին աշխարհի 
արվեստում։ Ինքնուրույն զարգացել է Չինաստա-
նում Տան (VIII - IX դդ) և Սուն (X - XIII դդ) 
շրջաններում։ Եվրոպայում ձևավորվել է որպես 
ավարտուն ժանր XVII դարում։ 

Բնապատկերային գեղանկարչությունը բազմադարյան պատմություն ունի։ Բնանկարի տարրեր 
ենք հանդիպում Պոմպեյի որմնանկարներում։ Պատկերասրահում պահվում են միջնադարյան 
հիանալի մանրանկարներ, որոնցում բազմազան սյուժեներ ծավալվում են բնանկարի համապատ-
կերի վրա։ Վերածննդի դարաշրջանի նկարիչներն իրենց նկարներում հաճախ ներառել են 
այնպիսի բնապատկերներ, որոնք արտացոլում էին հստակ այս կամ այն տեղանքը։ «Մաքուր բնա-
պատկեր» առաջին անգամ տեսնում ենք Լեոնարդո դա Վինչիի նկարներից մեկում։ Ավելի ուշ շատ 
նկարիչներ ամբողջությամբ նվիրվում են այդ ժանրին։ 

Բնանկարի զարգացման շրջանը բնորոշվում է նրանով, որ արվեստի ցանկացած ձևում և 
ժանրում արտահայտվում է մարդու և շրջապատող միջավայրի նկատմամբ եղած վերաբերմունքի 
ոչ միայն փորձը, այլ նաև մարդը դիտարկվում է որպես բնության մի մասնիկ, նրանում ունեցած իր 

տեղով ու դերով։ Տեղանքի պարզ նշանակության և 
միայն ֆոն հանդիսանալուց բացի, բնանկարը դար-
ձավ գեղանկարչական ստեղծագործության գլխա-
վոր գործոն՝ ձեռք բերելով հստակություն և որոշա-
կիություն, բովանդակելով դարաշրջանի աշխարհա-
յացքի փոփոխությունը։ 

Բնանկարի գեղանկարչության հաստոցային ձևե-
րի ստեղծումը նպաստում է բնապատկերի՝ որպես 
ինքնուրույն ժանր, առանձնացմանը։ Իտալական 
գեղանկարչության դպրոցների շարքում 16–րդ դա-
րում մեծ հաջողությունների է հասնում վենետիկյան 
դպրոցը նոր ժանրի ստեղծման գործում։ Ջորջոնեն և 
նրա հետևորդները մեծ ուշադրություն են դարձնում 
բնության թեմաներին՝ մեկնաբանելով այն բանա-
ստեղծորեն և փիլիսոփայորեն։ Ստեղծվում են խոշոր 



ազգային դպրոցներ։ Բնանկարի համար դա բարձրագույն ծաղկունքի շրջան էր։ Շատ վարպետ-
ներ մասնագիտանում են գեղանկարչության այդ ժանրում։ Հոլանդական բնանկարիչները ստեղ-
ծում են բնության պատկերներ, որոնք տարբերվում են ժանրային անսովոր լայն ընդգրկումով։ 
Հոլանդացիները հպարտանում են իրենց երկրով  մշակված անհամար դաշտերով, ջրանցքներով, 
անտառներով։  

17–րդ դարում ֆրանսիացի վարպետներն իրենց ստեղծագործությունները կապում էին դասա-
կան մտածելակերպի հետ՝ ձգտելով բնությունը ներկայացնել, արպես հավերժական, կենսունակ 
ու շքեղ միջավայր։ Դասականության մտածելակերպն 
իր արտացոլումն է գտել Նիկոլա Պուսսենի և Կլոդ 
Լորրենի ստեղծագործություններում։ 

Ռոկոկո արվեստը, որը ներծծված է զգացմունքային 
նոտաներով, իր արտահայտությունն է գտել Ֆրան-
սուա Բուշեի ստեղծագործություններում։ Նրա բնա-
նկարը՝ նրբաճաշակ գույներով, կատարված երկ-
նագույնի, վարդագույնի, արծաթափայլ երանգներով, 
արպես գունավոր պատրանքներ, այնքան թափանցիկ 
և թատերական են։ Բնանկարի ժանրի հետագա զար-
գացման մեջ մեծ է իմպրեսիոնիստների դերը։ Նկարիչ 
իմպրեսիոնիստները, այսպես կոչված, իրականությու-
նից սահում տեսողական տպավորություններ հաղորդելու իրենց ձգտման պատճառով, միաժա-
մանակ իրենց ներդրումն ունեցան իրապաշտական գեղանկարչության գեղարվեստական 
միջոցների զարգացման գործում։ Նկարիչներն ուսումնասիրում էին լուսավորության բնույթը օրվա 
տարբեր ժամերին, գույնի վրա լույսի ներգործությունը։ Նրանք գերադասում էին նկարել ոչ թե 
արվեստանոցներում, այլ բացօթյա։ Իմպրեսիոնիզմի ներկայացուցիչներն են՝ Մոնեն, Պիսսառոն, 
Սիլեյը, Դեգան, Մորիզոն, Ռենուարը և այլք։

Բնանկարի տեսակները 

Քաղաքային բնանկար 

 Ջովանի Կանալետտո, Վենետիկ 



Ֆիգուրատիվ բնանկար 

   Ֆրանսուա Բուշե, Լվացք անող կանայք 

Գյուզական բնանկար 

Պոլ Սեզան, Վիկտորիա լեռը 



Էկզոտիկ բնանկար 

 Պոլ Գոգեն, Կանայք և արմավենիները, Թաիթի 

Ռեալիստական բնանկար 

Գևորգ Բաշինջաղյան, Արարատ  



Բնանկար և փիլիսոփայություն 

Սալվադոր Դալի, Անապատ 

Լուսաստվերի դերը բնանկարում 

Լույսի ճառագայթն ընկնելով անթափանց մարմնի վրա, ընդգծում է նրա ծավալը և մեզ հնա-
րավորություն է տալիս որոշելու առարկայի դիրքը տարածության մեջ՝ դիտարկելով այն եռա-
չափորեն։ Գոյություն ունի լույսի աղբյուրի երկու տեսակ՝ բնական և արհեստական։ Բնական լույսի 
ամենամեծ աղբյուրն արևն է։ Լուսինը նույնպես լույս է տալիս, բայց այն միայն անդրադարձնում է 
արևի ճառագայթները։ Արհեստական լույսի աղբյուրներն են էլեկտրական լամպը, մոմը և այլն։ 
Բնական լույսը մեզ է հասնում շատ մեծ հեռավորությունից, իսկ արհեստական լույսի աղբյուրները 
միշտ մոտիկ են, և մենք կարող ենք ղեկավարել նրա լուսարձակման ուժն ու ուղղությունը։ Արևի 
լույսը նույնպես կանգուն չէ  երկրի պտտվելու հետևանքով լուսավորվող առարկաների մոտ փոխ-
վում են թե՛ լույսերն ու ստվերները, թե՛ գույները։ 

Որպեսզի արվեստի ստեղծագործություններն ավելի լավ դիտարկենք, մեզ հարկավոր է ոչ թե 
ուժեղ, այլ ցրված և մեղմ լույս։ Ուժեղ լույսի դեպքում ուժեղանում են նաև ստվերները, և ստեղծվում 
է գունային հակադրություն։ 

Գունային հեռանկար 

Հեռանկար ստեղծող ճառագայթների հատման կետը գտնվում է հորիզոնի գծի վրա, իսկ հո-
րիզոնի գիծը միշտ գտնվում է մեր տեսողության մակարդակի վրա։ Գծանկարչության մեջ հեռա-
նկար ստանում են գծերի միջոցով, իսկ գունանկարում՝ գույների։ Օդային միջավայրի ազդե-
ցությունից առարկաները կորցնում են իրենց հստակությունը  ինչքան առարկան հեռու է մեզանից, 
այնքան օդի ազդեցությունն ավելի շատ է նրա վրա։ 



ԴԵԿՈՐԱՏԻՎ-ԿԻՐԱՌԱԿՍՆ ԱՐՎԵՍՏ 

Զարդարարական-կիրառական արվեստի շարքն են դասվում այն ստեղծագործություները, 
որոնք ծառայում են մարդու կենցաղային կարիքներին, ունեն որոշակի գեղարվեստական-գեղա-
գիտական առանձնահատկություններ, զարդարում են կենցաղը, բնակարանի ինտերիերը, հասա-
րակական շենքերը, փողոցները, հրապարակները, զբոսայգիները։ Այդպիսիք են կահույքը, գոր-
գերը, գործվածքները, հագուստը, սկահակները, ամանեղենը, ոսկերչական առարկաները, ցու-
ցանակները, փողոցների լապտերները և մետաղից, խեցեղենից, փայտից պատրաստված այլ 
առարկաներ։ Ինչպես և ճարտարապետը, կենցաղային առարկայի վարպետը որոշում Է նրա ձևը, 
հաշվի է առնում դերը, նպատակահարմարությունը՝ ձգտելով միաժամանակ գեղարվեստական 
արտահայտչականության։ 

Առարկաների գեղագիտական արժեքավորությունը որոշվում Է նրանց ձևերի, գծերի, գույնի, 
ստվերանկարի գեղեցկությամբ և նյութերի մշակման հմտությամբ։ Կիրառական արվեստի ստեղ-
ծագործությունների (կահույք, իրեր և այլն) կառուցվածքը և ձևը օրգանական կապի մեջ են զարդա-
նախշի հետ, որն ընդգծում Է առարկայի ձևը և նշանակությունը։ 

Զարդանախշն առանձնահատուկ մեծ նշանակություն ունի ոճի ըմբռնման համար, որի գծերը 
մաքուր տիպական տեսքով ի հայտ են գալիս զարդանախշերում և զարդարանքներում։ Զար-
դանախշի մեջ հանդիպում են նույնպիսի բուսական կամ կենդանական թեմաներ (մոտիվներ), 
ինչպիսիք և գեղանկարչության, քանդակագործության, գծանկարչության մեջ, բայց դրանք գրեթե 
կորցնում են կերպավորման նշանակությունը՝ ենթարկվելով գեղարվեստական կանոնին, ռիթմին 
և գեղակերպական (պլաստիկական) լուծմանը։ 



Առաջադրանքներ 
1"Ներկայացված պատկերներում նշե՛ք ծագումով հայկականը։ 
2"Ձևավորե՛ք սպասք, ընտրելով համապատասխան ժամանակաշրջանն ու երկիրը։ 
3"Նախագծե՛ք և ձևավորե՛ք ժամանակակից լարային երաժշտական գործիք։  



ԱՐՎԵՍՏԸ ՀԱՅԱՍՏԱՆՈՒՄ V-VII ԴԱՐԵՐՈՒՄ 

Ճարտարապետություն 

Վաղ միջնադարյան Հայաստանում բարձր զարգացման է հասել շինարարական արվեստը: 
Կառուցվել են ամրակուռ ամրոցներ, ապարանքներ, եկեղեցիներ, կարավանատներ, հյուրա-
նոցներ, կամուրջներ, բնակելի տներ և այլն: Որպես շինանյութ հիմնականում օգտագործվել է բազ-
մագույն տուֆ քարը, որով մեծապես հարուստ է մեր հայրենիքը: Աշխարհիկ շինությունները, 
որպես կանոն, զոհ են գնացել օտարների արշավանքներին, և վաղ միջնադարի մեծաքանակ շի-
նություններից մեզ են հասել մեծ մասամբ եկեղեցիները, որոնք հատուկ խնամքով էին կառուցվում: 
Բացի այդ, օտարները, վախենալով «հայերի աստծու» վրեժխնդրությունից, դրանք սովորաբար 
չէին ավերում: 

Ս.Հռիփսիմեի տաճարը (618 թ.) 

Հայ ճարտարապետության գլուխգործոցներից է Հռիփսիմեի տաճարը Վաղարշապատում 
(Էջմիածնում), որը 618թ. կառուցել է Կոմիտաս կաթողիկոսը: Տաճարը լավ պահպանվել է մինչև 
մեր օրերը և դիտողին զարմացնում է իր գեղեցկությամբ ու ներդաշնակությամբ, իսկ մասնագետ-
ներին՝ ճարտարապետական լուծումներով: 

Զվարթնոց տաճարը, 7-րդ դար 

VII դ. կեսերին կառուցվում է Զվարթնոցի հրաշագեղ տաճարը Երևանից Էջմիածին տանող 
մայրուղուց ոչ շատ հեռու: Կառուցվել է Ներսես Շինարար կաթողիկոսի կողմից, ունեցել է 50 մ 



բարձրություն և կանգուն է մնացել շուրջ երեք դար: Կործանվել է երկրաշարժից, չնայած կարծիք 
կա, որ այն կործանել են արաբները: Անգամ ավերակ վիճակում այն շատ տպավորիչ է: 

Աշխարհիկ կառույցներից պահպանվել են իշխանական դղյակների, ամրոցների, նրանց պա-
րիսպների մնացորդները: Այդ շրջանում հայոց ճարտարապետությանը հատուկ էր պարզությունը 
և վեհությունը: 

Քանդակագործություն և նկարչություն 

Հուշասյան խոյակ (V–VI դարեր, Դվին) 

Վաղ միջնադարում զարգացավ նաև քանդակագործությունը՝ պայմանավորված ճարտարա-
պետության և շինարարության բուռն վերելքով: Այդ շրջանից հայտնի են մի շարք բարձրաքան-
դակներ և զարդերի փորագրություններ, որոնցով պատում էին եկեղեցիների, դամբարանների և 
պալատների պատերը: Իր զարդաքանդակներով հատկապես աչքի է ընկնում Զվարթնոցի 
տաճարը, որի պատերին նռներ և խաղողի ողկույզներ են պատկերված: Զվարթնոցի սյուներին 
քանդակված են թևատարած հզոր արծիվներ: Պահպանվել են նաև շինարարների մի քանի 
պատկերներ՝ աշխատանքային գործիքները ձեռքներին: Զվարթնոցի պատին Ներսես կաթո-
ղիկոսը թողել է հունարեն արձանագրություն. «Ներսեսն է կառուցել, հիշեցեք»: 

Քառանիստ կոթող՝ պատվանդանով (VI–VII դարեր, Թալին) 



Վաղ միջնադարում եկեղեցիների պատերը երբեմն ներսից զարդարում էին նկարներով: 
Դրանցում պատկերում էին Քրիստոսի հսկայական կերպարանքը՝ եզերված նռների, խաղողի 
ողկույզների և այլ զարդերի նկարներով: 

Նկարչության մի տարատեսակ է խճանկարը (մոզաիկան), որով սովորաբար ծածկում էին 
եկեղեցիների, պալատների և բաղնիքների հատակը: Խճանկարները պատրաստվում էին բազ-
մագույն և բազմերանգ քարերից: Հայկական լավագույն խճանկարները պահպանվել են Երու-
սաղեմի հայկական եկեղեցիներում: Դրանցից մեկն ունի շուրջ 30 քառ. մ մակերես և եզերված է 
թռչունների, ձկների և խաղողի ողկույզների զարդանախշերով: 

Մանրանկարչություն 

Արդեն հայ գրերի գյուտից հետո ծնունդ է առնում մագաղաթյա ձեռագրերը մանրանկարներով 
զարդարելու արվեստը: Ցավոք, այդ շրջանից մեզ է հասել ընդամենը չորս մանրանկար, որոնք 
բոլորն էլ կրոնական բովանդակություն ունեն: Հայ մանրանկարչությունը բուռն ծաղկում ապրեց 
զարգացած միջնադարում: 

Էջմիածնի Ավետարան (VI–VII դարեր) 

Թատրոն և երաժշտություն 

Առաջին շարականների հեղինակներ Մեսրոպ Մաշտոցը և Սահակ Պարթևը։ 
Հայ միջնադարյան թատրոնը ժառանգեց Հայաստանի հելլենիստական թատրոնի ավանդույթ-

ները: Վաղ միջնադարում թատերական ներկայացումները տրվել են հայերենով և վայելել են մեծ 
ժողովրդականություն: Թատերական ներկայացումները տեղի են ունեցել քաղաքային հրապա-
րակներում կամ գյուղական բնակավայրերի կենտրոններում՝ շրջիկ թատերախմբերի կողմից: 
Դրանք սովորաբար կազմված էին լինում պարուհիներից ու լարախաղացներից: Նրանց հաճախ 
հրավիրում էին իշխանական խնջույքներին՝ զվարճացնելու նախարարին, նրա ընտանիքի անդամ-
ներին և հյուրերին: 



Դերասանները փանդիռների (հայկական նվագարան) նվագակցությամբ երգում ու պարում էին 
հարսանիքներին, իշխանական խնջույքներին և երգում հուղարկավորության ժամանակ: Բուռն 
տարածում ունեին ժողովրդական գուսանական երգերը: Մեծ զարգացում ապրեց հոգևոր 
երաժշտությունը: Երգում էին Մեսրոպ Մաշտոցի, Կոմիտաս կաթողիկոսի և ուրիշների հեղինակած 
շարականները: 

Վաղ միջնադարի հայ մշակույթն ամփոփեց հայոց հին մշակույթի զարգացումը և հայ մշակույթի 
մեջ ներմուծեց իսկական ազգային, ժողովրդական ոգի: Հայ մշակույթի բազմաթիվ երևելի 
հուշարձաններ ձեռք են բերել համաշխարհային նշանակություն: 

Երաժիշտների խումբ (XVI–XVII դարեր) 

Աղբյուր՝ https://akunq.net/am/?p=30113 

Առաջադրանքներ 
1"Ուսումնասիրե՛ք միջնադարյան Հայաստանում ծաղկում ապրած արվեստի տեսակներից որևէ 
մեկը, ներկայացրե՛ք ակնարկ կամ սահիկահանդես։ 
2  Պատրաստե՛ք գովազդային պաստառ։
2  Օգտվե՛ք հղումներից։
https://hy.wikipedia.org/wiki/Հայկական արվեստ 
https://hy.wikipedia.org/wiki/Միջնադարյան հայկակա կերպարվեստ  
https://ostarmenia.com/hy/culture/ 
https://hy.wikipedia.org/wiki/Հայկակն մանրանկարչություն  



ԿԵՐՊԱՐՎԵՍՏԻ ՀԱՆՐԱՀԱՅՏ ՍՏԵՂԾԱԳՈՐԾՈՒԹՅՈՒՆՆԵՐԻ ՆՈՐ 
ՄԵԿՆԱԲԱՆՈՒԹՅՈՒՆՆԵՐ 

Առաջադրանքներ 
1  Ընտրե՛ք որևէ հայտնի ստեղծագործություն, և ներկայացրե՛ք ձեր մեկնաբանությունները։ Նշե՛ք 
հեղինակին։







ԱՐՎԵՍՏ ԵՎ ՀԱՍԱՐԱԿՈՒԹՅՈՒՆ 

Արվեստ և իրականություն 
Արվեստը հասարակության գիտակցության ձևերից մեկն է։ Նրա հիմքը կազմում է իրակա-

նության գեղարվեստական-պատկերավոր արտացոլումը։ Արվեստն օգնում է ճանաչել աշխարհը, 
ձևավորում է մարդկանց հոգևոր նկարագիրը, նրանց զգացմունքներն ու մտքերը, նրանց 
աշխարհայացքը, դաստիարակում է մարդուն, ընդլայնում է նրա մտահորիզոնը, արթնացնում 
ստեղծագործական ընդունակությունները։ Սկզբնավորվելով մարդու աշխատանքային գործունեու-
թյամբ՝ արվեստն սկսեց բարենպաստորեն ազդել նրա զարգացման վրա, առանձնապես նրա 
գեղագիտական պատկերացումների ընդարձակման վրա։ Արվեստի ճանաչողական դերը նրան 
մերձեցնում է գիտության հետ։ Նկարիչը, ինչպես և գիտնականը, ձգտում է ըմբռնել կենսական 
երևույթների իմաստը, պատահականի, անցողիկի մեջ բացահայտել առավել բնորոշը և տիպա-
կանը։ Ի տարբերություն գիտության, արվեստը շրջապատի աշխարհի մասին իր պատկերացում-
ներն արտահայտում է ոչ թե վերացական հասկացություններով, այլ կոնկրետ գեղարվեստական 
կերպարներով։ Կյանքում տիպականը մարմնավորվում է գեղարվեստական ստեղծագործու-
թյուններում, անկրկնելի անհատական-բնութագրական ձևերում։ Մարդկության զարգացման 
գործում արվեստին գործուն-ակտիվ դեր է պատկանում՝ տալիս է իրականության գեղագիտական 
գնահատականը՝ բացահայտելով կյանքի այլանդակ կողմերը, վճռական խոսք ասելով դրանց 
վերաբերյալ, կոչ է անում կրքոտությամբ մերժել, պայքարել դրանց դեմ։ Մարմնավորելով 
գեղեցիկի իդեալը, հասնելով բարձր բանաստեղծականության, կյանքի ճշմարտությանը, արվես-
տը մարդուն ոգեշնչում է սխրագործության, նրան պայքարի կոչում հանուն մարդկության լուսավոր 
ապագայի։ 

Արվեստի ներգործուն դերն առանձնապես աճել է մեր դարաշրջանում։ Այն չի կարելի ըմբռնել 
հասարակական կյանքի մյուս երևույթների, գաղափարախոսության մյուս ձևերի հետ նրա փոխ-
հարաբերություններից դուրս։ Յուրաքանչյուր դարաշրջանի արվեստն անխզելիորեն կապված է 
ազգային մշակութի և պատմական պայմանների, հասարակության հոգևոր կյանքի մակարդակի 
հետ։ Իրական աշխարհի արտացոլումը, գեղարվեստական վերարտադրության համար 
իրականության այս կամ այն երևույթի ընտրությունը որոշվում են նկարչի աշխարհայացքով, 
կատարվում են որոշակի իդեալների տեսանկյունով։ 

Արվեստի առաջադիմությունն առավել ուժեղ և ամենից ավելի ցայտուն ձևերով դրսևորվում է 
յուրաքանչյուր դարաշրջանի մարդասիրական և իրատեսական միտումներում ու նվաճումներում։ 
Եվ դա օրինաչափ է, որովհետև իրատեսությունն այն գեղարվեստական մեթոդն է, որն ամենից 
ավելի է համապատասխանում արվեստի ճանաչողական էությանը։ Իրատեսությանը բնորոշ է 
կյանքում տիպականը, օրինաչափը վառ անհատական կերպարներում մարմնավորելու միտումը։  

Հասարակական հակասությունների խորացումով արվեստը դառնում է հիմնականում 
քննադատական, հասարակության արատները մերկացնող ու բացահայտող, ժողովրդավա-
րական, մարդասիրական իդեալներ հաստատող իրատեսություն։ Քննադատական իրատեսու-
թյունն, իր գիտակցված գաղափարական ծրագրով, իր հուզական գեղարվեստական լեզվով, 
դառնում է մարտական ժողովրդավարական մշակույթի արտահայտիչ։ 



Արվեստ և բնապահպանություն 

Էնվայրոնմենթ կամ ինվայրոնմենթ (Environmental art` միջավայրային արվեստ)։ 
Գեղարվեստական բնապահպանական և քաղաքական հիմնավորում ունեցող աշխատանքների 

շարք, որոնք ներառում են արվեստում բնության նկատմամբ պատմական մոտեցումներ։  
1990-ական թվականներին առաջացել է սոցիալական և էկոլոգիական մոտեցումների դիր-

քորոշումը, որը ուղղված էր էկոլոգիայի վերականգնմանը։ Վերջին տասնամյակների ընթացքում 
էկոլոգիական արվեստն ամբողջ աշխարհում դարձել է ցուցահանդեսների թեմա, քանի որ կլիմայի 
փոփոխության սոցիալական ու մշակութային ասպեկտները դուրս են գալիս առաջնային պլան։ 

Ժամանակակից նկարիչները պատկերում են բնության երևույթները և նրանց փոփոխություն-
ները ժամանակի ընթացքում՝ էկոլոգիական խնդիրների մասին պատմելու և կլիմայի փոփոխու-
թյանը ուշադրություն դարձնելու համար։ 



Արվեստ և քաղաքականություն 
Արվեստի ու քաղաքականության կապը հասարակական տարբեր իրավիճակներում ընկալվում 

և մեկնաբանվում է տարբեր կերպ: Առաջին հայացքից արվեստն ու քաղաքականությունը միմ-
յանցից բոլորովին տարբեր մարդկային գործունեության տեսակներ են: Սակայն հասարակական, 
քաղաքական ու մշակութային բարդ իրավիճակներում արվեստագետները վերածվում են 
ակտիվիստների ու փորձում արվեստի միջոցով ազդել ճգնաժամային իրողությունների վրա։ 



Արվեստ և նորաձևություն 
Նորաձևության սիրահարները միշտ էլ համարել են նորաձևությունը արվեստի ճյուղ այն դեպ-

քում, որ նորաձևության բիզնեսով զբաղվողների համար այս ոլորտը ավելի կոմերցիոն է և մոտ է 
ավելի թեթև արդյունաբերությանը, քան արվեստին: Վերջին տարիներին էլ ավելի են սկսել խոսել 
նորաձևության ֆաստ-ֆուդի էֆեկտ ունենալու մասին. երևույթը հենց այդպես էլ կոչվում է՝ ֆաստ 
ֆեշն: Այս է պատճառը, որ արագության, կոմերցիոն տարրի գերակշռության պայմաննե-
րում  նորաձևությունը պարբերաբար գալիս է դեպի արվեստը՝ հավասարակշռելով արվեստի և 
նորաձևության կատարյալ համադրությանը:  

Սալվադոր Դալին, արվեստի այլ բնագավառների ներկայացուցիչների հետ համագործակ-
ցությունների առիթը երբեք բաց չէր թողնում: Նա սիրում էր աշխատել նրանց հետ, ովքեր կիսում 
էին իր սյուրռեալիստական խենթ գաղափարներն ու աշխարհայացքը: 



Արվեստ և իրականություն 
Իրատեսական արվեստը տարբեր պատմական փուլերում տարբեր բովանդակություն ու ձև է 

ստացել՝ մարդկության գեղարվեստական մշակույթը հարստացնելով նոր նվաճումներով, որոնք 
պայմանավորված էին տվյալ դարաշրջանի հասարակության նյութական կյանքի կոնկրետ բնույ-
թով, իրականության ճանաչման յուրահատկությամբ, նրա նկատմամբ դրսևորվող վերաբերմուն-
քով։ Յուրաքանչյուր դարաշրջանում կյանքի որոշ կողմեր բացահայտվում էին ավելի ամբող-
ջական, ավելի խորը, որոշ կողմեր էլ կա՛մ դուրս էին մնում մարդու տեսադաշտից, կա՛մ ավելի 
աղոտ կերպով էին արտացոլվում։ Այսպես, նախնադարյան հասարակության նկարիչը կենսական 
համոզվածությամբ պատկերում էր կենդանական աշխարհը։ 



Արվեստ և քաղաքաշինություն 

Ժամանակակից քաղաքային սոցիոլոգիայի հետազոտությունները ցույց են տալիս, որ քա-
ղաքային լանդշաֆտի կառուցվածքային փոփոխությունները հաճախ կապված են քաղաքային 
էլիտաների սոցիալ-տնտեսական շահերի հետ: 

Քաղաքային և տնտեսական գործոնների վճռորոշ դերի այս տեսակետը քաղաքաշինության 
զարգացման մեջ հիմնավորվել է նաև աշխարհագրագետների և փիլիսոփաների կողմից: 

Արվեստները և մշակույթը դարձել են հետինդուստրիալ և ստեղծագործ քաղաքների պլանա-
վորման կարևոր գործոններ: Հետարդյունաբերական քաղաքաշինությունը կախված է քաղաքում 
արվեստի ներկայությունից և դերից: 



Արվեստ և կրոն 

Նախկինում, երբ արվեստի գործերը չէին ցուցադրվում թանգարաններում, դրանք հիմնակա-
նում հանդես էին գալիս որպես կրոնական պատմությունների վիզուալ ներկայացման միջոց: 
Դարեր առաջ ստեղծված աստվածաբանական նկարները, քանդակները, գործվածքներն ու 
մանրանկարներն այսօր արվեստի և կրոնի լավագույն երկխոսության օրինակներ են: 



Արվեստ և գիտություն 

Ե՛վ արվեստը, և՛ գիտությունը իրենց գործառույթով կոչված են ուսումնասիրել և ներկայացնել 
բնության երևույթները, և տալ աշխարհի մասին իրենց մեկնաբանությունը։  

Ժամանակի ընթացքում դրանց մեթոդաբանությունները տարբերվեցին։ Գիտական մտքի 
դպրոցը մեծամասամբ առաջնորդվեց մասնագիտացմամբ և վարկածների հիման վրա հարցա-
դրումներով:  

Արվեստն, իր հերթին, զարգացրեց իր դպրոցներն ու մեթոդները՝ սկիզբ առնելով դասական 
արվեստից, որը հակված էր դիտելու և ընդօրինակելու բնությունը։ Այնուամենայնիվ, այս երկուսի 
միջև շատ ընդհանրություններ կան, ինչպես անցյալում, այնպես էլ այսօր։ 



Առաջադրանքներ 
1  Բաժանվե՛ք խմբերի։ Ներկայացրե՛ք պանո որևէ թեմատիկ ուղղվածությամբ։ 
2  Փորձե՛ք գտնել և ուսումնասիրե՛լ ներկայացված հեղինակներից որևէ մեկի ստեղծագործությունը։ 


